
Рослесхоз кӧсйысис отсасьны Комилы
Петербургын юбилейнӧй войтыркостса экономическӧй 25-ӧд форум дырйи регионса Юралысь Владимир Уйба удж серти аддзысьліс Вӧр овмӧс федеральнӧй агентствоӧн юрнуӧдысь Иван Советниковкӧд. 
«Ӧні миян регион водзын вӧр переработайтан юкӧнын воссьӧны выль позянлунъяс. Санкцияясӧдз регионысь дона пусӧ нуисны суйӧр сайӧ, а сэтысь вайис дась нин прӧдукция. А ӧні ми котыртам уджсӧ мӧд ногӧн. Ми дасьӧсь лэдзны керка лэптан ассьыным комплектъяс – найӧ ӧні зэв коланаӧсь. Ми туялам позянлунъяссӧ, медым тайӧ технология серти кыпӧдӧм керкаясӧ овмӧдны аварийнӧй оланінъясысь йӧзӧс. Таысь кындзи, ми уджтас серти вуджӧдам республикаса котельнӧйяссӧ мазут да из шом вылысь пеллетъяс вылӧ. Экономика боксянь тайӧ бурджык ломтас. Тайӧ мераясыс санкцияяс дырйи отсаласны видзны производствосӧ да уджалан местаяссӧ», – тӧдчӧдіс Владимир Уйба. 
Сідзжӧ регионса Юралысь аттьӧаліс Иван Советниковӧс отсӧгысь. Рослесхоз отсаліс ньӧбны вӧръяс пӧжаръясысь видзан торъя техника. Сійӧ тӧдчӧдіс, мый ковмас федеральнӧй отсӧг тайӧ техника видзӧмсӧ котыртігӧн да та вылӧ торъя мобильнӧй конструкцияяс ньӧбигӧн.
«Ми дасьӧсь отсавны тіянлы. Миян эмӧсь позянлунъяс отсавны вӧръяс мониторитӧмын да патрулируйтӧмын. Торъя техника дзоньталӧм да видзӧм серти миян дорӧ шыӧдчыліс некымын регион, та вӧсна ми дасьӧсь видлавны тайӧ юалӧмъяссӧ сьӧмӧн могмӧдӧм боксянь», – пасйис Иван Советников. 
Сідзжӧ аддзысьлӧм дырйи сёрнитісны республикаын вӧръясӧн бура вӧдитчан модель серти пилотнӧй проект збыльмӧдан аслыспӧлӧслунъяс йылысь. Вӧръясӧн вӧдитӧм боксянь модельыс медъёна лӧсялас Двина да Эжва костын парма районлы (республикалӧн лунвыв да асыввыв). Тайӧ отсалас рӧдмӧдны унджык вӧр, чинтыны овмӧсын зэв ёна колана вӧр пӧрӧда (коз, пожӧм) быдтан кадсӧ, содтыны лыска посни вӧр быдтан площадьсӧ. 

Коми заручилась поддержкой Рослесхоза
На полях юбилейного 25-го Петербургского международного экономического форума Глава региона Владимир Уйба провёл рабочую встречу с руководителем Федерального агентства лесного хозяйства Иваном Советниковым.
«Сейчас для нашего региона открываются новые возможности в сфере лесопереработки. До возникновения санкций регион поставлял ценную древесину за рубеж, а завозил оттуда готовую продукцию. Теперь мы перестраиваем процессы. Готовы выпускать собственные домокомплекты – сейчас в них есть большая потребность. Прорабатываем возможность переселения жителей из аварийного жилфонда в дома, построенные по данной технологии. Кроме того, мы реализуем программу по переводу котельных республики с мазута и угля на более экономически эффективный вид топлива - пеллеты. Эти меры позволяют нам в условиях санкций сохранить производства и рабочие места», - отметил Владимир Уйба. 
Также глава региона поблагодарил Ивана Советникова за поддержку, оказанную Рослесхозом в приобретении специализированной техники для охраны лесов от пожаров. Он отметил, что есть необходимость в федеральной поддержке при организации хранения данной техники, приобретении для этого специальных мобильных конструкций. 
«Мы поддерживаем ваши решения и со своей стороны готовы оказывать поддержку. Мы располагаем определённым резервом на оказание помощи в мониторинге и патрулировании лесов. По поводу ремонта и хранения специализированной техники к нам обращались несколько регионов, поэтому мы намерены проработать механизм финансирования данных вопросов», - отметил Иван Советников. 
Также во время встречи стороны обсудили особенности реализации пилотного проекта по применению модели интенсивного использования лесов на территории республики. Модель с лесоводственной точки зрения наиболее приемлема в границах Двинско-Вычегодского таёжного лесного района (юг и восток республики), что приведёт к увеличению площадей лесовосстановления, снижению сроков выращивания хозяйственно ценных лесных пород (ель, сосна), увеличению площади хвойных молодняков. 

